




Gingtu (Khristian) a hing i hi toh kituoh in Pasian apat 
guolzawlna itante mihing a ding a poimaw huon leh lou haichi 

neh thei chi tuomtuom te ni Haitha kum 2017 Synod year planner leh 
Calendar dungzui in 16th July Hattuom chin a manzaw ahitoh kituoh 
in leh kum puon ‘Ga ding a tel ihi’ dungzui in tukum Haitha a poimaw 
dan i theisiem sem uh ikinem uhi. Gingtute ginna a ikalsuonna uh 
atah a hing ga dawh zel ihi uh a chiengzaw sem in ithei belap zel ua, 
ikipah ua, ikipahna i pa Pasian kung ah itut sawnsawn uhi.

 Gingtu hinkhuo (Pasian mihina) khu Nipini sun Biehinn kaina 
in a suhlat mai ding ahisia, Seppatni a pat Nipini tan na hinkhuo 
mandan a pat Pasian mi hina suhlat ding ahi zaw hi. Pasian guolzawlna 
Haichi deium tahtahte lahkhawm a Pasian kunga kipahthu tutni hun 
izat bang un, tamtan chieng a Pasian mapuina itan a ihi thei kawm 
kawm a anna isep theinate zieh in Pasian kungah eima mimal in 
kipah thu igen ding uha poimaw mama hi. Tuni tuhun tan ah Pasian 
manggam nna isepna Synod tungtawn in kalsuon toujel in tamtan 
chienga ang puitu i Bieh i Pasian min i phat sawnsawn uhi. Simtu 
zousie Pasian in hing guolzawl cheit tahen, Amen.

EditorialEditorial



2017 | August | Khristian Tangkou 

2

 01.  Pasian hoina leh kepbitna toh aha 8na August tan meel mu thei 
a hing mapuitu avanglien Mangpa min phatkawm in a kung 
ah lungdam thu i gen uhi.

 02.  Laymen Basic Theological School Ningani chin in Class lahna 
pei zom zel koipou in ini chin thumna toh bawzui zing vaui.

 03.  Dated 27th-29th sung dai in Pastors & Upa’s Camp Rengkai 
RPC Vocational Training Institute Hall ah nuomtah leh 
lawching tahin kizang zouta hi. Tami Camp Mizoram Synod 
leh Zou Synod Partnership tungtawn a nei ahi.

 04.  Pasian hoina kilam en kawm in Synod Year Planner a umsa 
bang in ang tung ding August 27, 2017 ZPYF Day a nuom 
theipen leh aloh thei pen a thum kawm a mang chiet dingin 
deisahna sangpen ka hing pie uhi. Thupi: “Khanglai Khrist 

submit chiet ding ahi.

 05.  Zou Synod Sr. Executive Secretary khuolzin: Dated 1st July 
2017 niin Rev. Stephen Chinzathang Sr. Executive Secretary, 
Presbyterian Church Wales (PC Wales) ah Assembly khawmpi 
mang ding a kuon khu dam tahin dated 19th July 2017 ni 
ang tung kia ta a, maban PC Wales toh Zou Synod in Pasian 
Manggam nna loupi sem a sep ahithei na ding in i kipah thu 
gen in i thumna toh bawzui vaui.

Thu tuomtuom 
leh 
Thumpi dingte

 06.  Rev. Tualzachin Pension ki hakhe zouta: Dated 17th July 2017 
niin Presbyterian Church Hiengzou ah Zou Synod Pension 
Board te panlahna toh Rev. Tualzachin Pension pieh leh 
hahkhiet in umta hi. Ama leh a innsung mite a maban khosah 
touzel na ding uh thumna toh bawzui vaui.

 07.  Lungdampina: Local Paper a imu bang un Tv. Khamliensang 
(@) Sangboi in Nehu nuoi a B.Sc Result suoh a Mathematics 
honour ah top 7 nga pha in lawchinna nga hi. Ama Tuibuong 
Hattuom a Pa Ginkhanthong & Nu Nuamngaichiin te nupa 
gil a ga goutan ahi. Ama ban thumsah vaui.

 08.  Lungdampina: Tukum MBBS Entrance test ah Nh. Dicky 
Ngaineilam (a) (Lamnu) in lawchinna nga hi. Tuin Imphal 
JN Medical College ah admission mu hi. I lungdampi mama 
uhi. Tualeh a “U” Nh. Niangmuanching zong Delhi ah MBBS 
III yrs. Lady Harding Medical College Delhi ahzillai ahi. I 
lungdampi mama uhi. Amauh te gel Zomi Colony Hattuom a 
um Pu Thangsuonkhup & Nu Manhoi te gil a ga goutante ahi 
uhi. Maban hun hing pei zel ding ah ipawlpi leh i mi NAM a  
ding kingahna ang hitheina ding un thumpi chiet vaui.

 09.  Pasian hoina leh mapuina toh dated 15th July 2017 niin 
Presbyterian Church V. Bethel ten Pasian bieh piehna leh 
phatkhawmna nuomzaw ding deina in lungsim, tha leh zung, 
sum leh pai tampi seng a ana lamkhiet uh Pastor Zamlianpau 
Biel Pastor in Honna leh latna neizouta.

 11.  Lum leh vot hing kihenglamdanga tulai in Lamka leh a sevel 
ah JE & Dengue natna hi leng hi. Doctor siem tahtah i neiten 
nitengin suizuina nei lel lel ua, i kiven theina pen in tui minsa 
(Boiled Water) dawna, Paracetamol Tablet neh a hoi ding hi.

 12.  Lungdampina Thupuon: Local paper a imu bang un Nh. 
P. Nemthienhoi Zou @ Hoinu d/o P. Thangsienbieh leh Nu 
Daisy of Imphal in Manipur University nuoi ah Manipur 
Institute of Technology MIT College Bachelor of Engineer 
of Thechnology (Electronics) Final Result suoh ah. Over 
all Topper tungpha hi. Khumban ah Manipur Institute of 
Technology (MU) nuoi ah Bachelor of Engineering (BE) 
honour Civil Engineering Result suoh ah P. Thangsuonlun 
Zou s/o Phamsa Khamkap in Top 3 na luo in Gold Medal zong 
nga pha hi. I lungdampi mama uhi. Maban hun hing pei zel 
ding ah guol tungtuonna hoizaw sem ang nga theina ding un 
thumna toh bawzui chiet vaui.

 13.  Lungdampina: Dated 19th July 2017 ni a Resul suoh ah 
Bangaluru a um Pastor Jonathan Nehlian in United Theological 
College (UTC) Bangaluru ah Master of Theology (M.Th) B-in 
zou khie a Percentage 64.25% tungpha hi. I lungdampi mama 
uhi.

 14.  Pasian hoina leh mapuina tangtou zel ZPYF  (Praise and 
Worship) a member poimaw mama. Unaupa Samuel 
Khamsuankhai in Music lam toh kisai in PC Wales a zintheina 
dingin VISA muta hi. Angtung ding August 16, 2017 chieng 
in Pasian muongkawm in kipan khe ding hi. Banghun ah zong 
ana thumpi chiet vaui.

......................

Report

 Apeisa dated 17-18 June, 2017 sung teng Tuining Biehinn a 
Tuiningku0l District PYF te saina nuoi a KNP Khristian Naupang 
pawl in VBS Vocaton Bible School (Naupang te Pasian thu leh Laa a 
kizilsahna vaiguon akinei a lawchingtahin akizouta hi. Tami vaiguon 
pen Unaupa Daiminthang leh a loinu Chingboi ten hing zilsah uhi.
Pasian in thupina tangta hen.

Reported by:

Nh. Kimbuong
Secretary
Tuiningkual dist. PYF

 Apeisa 20-22 July 2017 sung Lamka District-te ngetna bang in 
Synod Music Committee phasahna toh Thingkhangphai Presbyterian 
Church ah Solfa zilna Camp nei ahia, tuanah Pa Lalbiakdik, Zomi 
Colony Instructor a kizang in lawchingtah in zou uhi. Tualeh tam 
anei a bang in Camp lawchin dan mu thei ahi.
 *  Numei Camp a tel  - 7
 *  Pasal Camp a tel  - 8
 *  Modulator sah dan/en theitan  -15
 *  Tonic Solfa en thei  - 4
 *  Ahun zingkal dah 6:30 apat nitah 9:00
 *  Azil ni nithum

.................

 Pasian guoljawlna Rev. Khen P. Tombing Chief Coordinator 
PCI (R) tungtawn a hing luonglut khu May 13, 2017 ni a Lam pat 
ahia, hinanleh Pasian umpina toh July 15, 2017 nia hon thei dia a um 
dungzui a Hon ahitoh kizawh tambang in Report ka hing bawl hi.

Silpieh pete:
1. MGP Singpi bel 1
2. Lamka District Pate Dangka 100
3. Lamka District PWF Singpi belkhat leh Nou Dozen 1
4. Lamka District PYF kuongpi khat
5. Chinlunthang President UZO (General Headquarter) Wall Clock 1
6. Lailam Veng Local Church Dangka teng 3000
7. D. Phailian Local Church Wall C lock 1
8. Hiangdung Local Church Chini (Sugar) 8 Kgs
9. Meitei E.F.C.I Thingkangphai Local Church Wall Clock
10. Area Auto pute Wall Clock 1

 Tualou ah tami nia thu manpha hing ngetsah tengteng 
leh phatna laa pawl ngaitah hing sahsah PWF Lailamveng, PYF 
Lailamveng, PYF V. Bethel leh Solo Lakutpi Best Artist Award Mr. 
John Piang leh Miss Kimneilun V. Bethel te tengteng leh na hun 
manpha uh iit lou a Pasian leh V. Bethel te dia na pieh khietna tung 
uah Pasian in aletamzaw in hing guolzawl hen! chi ka thumna uh ahi 
banah kipahthu ka hing gen uhi.

Sd/- 
Na deisahna uh tangtu 
Local Church Building Committee Thatang in, 
Mr. Khamkhanmang, 
Secretary (L.C.B.C).

: Mangpa Ni in a mite zousie Pasian be ding a a hing 
kikhop khawm diing uh ahi. Bieh kikhopna ah thumna, pahtawina, 
Laisiengthou sim a thugenna, Sacramentte bawl leh hawmna, silpieh 
pieh khawmna leh guoljawna chite bawl ding ahi. Sacramentte khu 
Baptisma leh Mangpa Nitah-Ann ahia, khum khu Siempute bawl 
ding ahi hi.

 Gingtute zousie Mangpa Ni in Pasian thugen a, siemkhawmna 
nei a thumkhawmna nei a, hapta kaal sung a kisutuokhawm zel a 
Hattuom kipawlkhawmna a pang chiet thei ding a gintat ahi uhi.

5.  ULIENTE Hattuom sung a lamkai ulien 
hisazingte khu Upate, Sawltahte, Pastorte leh Probationary Pastorte 
ahi uhi.

UPATE: Upate khu Hattuom in a telching a namdet ahi ua, 
hagaulam leh Hattuom kivaipuohna thu lam ah Pastorte panpitu ahi 
ding uhi. Gentheite enkol a Hattuom sum lam entuohtu zong ahi ding 
uhi. Amauh khu kipawlkhawmna ah dinmun anei ding uhi.

SAWLTAHTE: Sawltahte khu Hattuom nasep lam a kipumpieh 
leh Synod khat in Khantan Hoi puonhjahna lam a diing a enchien a, 
a tuomse mi ahidiing uhi.

PASTORTE: Pastorte khu khotuol Hattuom khat ahiei a tam zaw 
ahiei tung a hagau lam thu a enkol ding a tuomse, siempute ahi uhi.

Probationary Pastorte khu 
Pastor nasep lam a kisin ding a tuomse a pichin masang teng in Pastor 
pichingsa khat etkolna sung ah a sem ding uhi.

................

KOI NA EN EI.....?
 I ginna siempa leh hing subukimpa Jesu lam en gige in khovel 
ah et ding atam a etnop huoi tuntun mit hipthei zong tam mama hi. I 
etnopdante jil in imizie khenkhat akithei hi. I Hagau lam dinmun niem 
leh sang zong tunin gingtute ei a dia Bible hing kohmu pen i enkha ei 
chi kiveltha lei chi deihuoi isa hi. Mi tampiten I Mangpa Jesu sangin 
i Pastorte bang i en zaw ua, ahoina lam uh enkhalou in a hatlounate 
uleh a chinlanate uh i mukhia ua i lungkiet law hi. Tualeh khenkhat 
in Upate, lamkaite leh semtute i en kia ua akipieh zawna lamsang uh 
enkhalou in ahatlounate uh chiemte ditdet ua ama uah zong i lungtung 
zou tuon sih uhi. Lung kiehna ding imukhezel uhi. tuaban ah khotaang 
nam leh gam lamkaite lam i enkia ua, akipiehzawna uleh asephoite 
uh suutzawlou in ahoilouna uh mu ding ihau mama zel uhi. Innsung 
ah zong nu leh pa i ki-entuo ua ahoina umsunte uh kimusahlou in 
achitlana uh akimuliensah tuoh ua, aki soiselna zel uhi. Ama uh ki 
ettuo ban ah tanu leh tapate a en ua, amauh duthusam tungzou salou 
in alungkim theisih uhi. Eima ngel zong kienchien in kisui sui ditdet 
lei i mi ette sang in i chinlana ana nep deu tuonlou ding ahi man in 
mite etton di i ching zou tuon sih. (Ching kisa hun toh nanlei zong 
itheikhiel ahi ding. Khat leh khat iki et sungin Setan a hing kigol a i 
ginna mit ang mielsah a, i lungkim theisih uhi. I Bible in koima mi 
dihtat mawngmawng aum sih uh. Khat ma zong aum sih (Rome 3:10) 
a chi lai in i mihinpite lah a etton ding i sui nalailai uhi. Bible in ginna 
kingahna bul leh subukimpa Jesu lam en gige vai chia gingtute ei ding 
kichientah a hing kohmu laiin kisahtheina, dihkisahna, dihtatlouna 
hazatna leh huoihamna toh piengkhawm i mihinpite i et gige pen i 
khelna ahi. Ei dinga i et lou zieh un i sep dia kilawmloute i sem ua, 
lunggullou dingte lunggul in i bei dong senglouna ah i beidong pai 
ua, thangpaina ding leh lungkimlouna ding i hau ua, gendia poimawte 
genlou in gen kuul loute i gen khazel ua, Jesu huotte lah hawlou a 
itte lah itpi thei tahtah lou in i um maizen uhi. Tuaban ah Jesu iit 

louziehin kipahna hun ah zong kipah thei tahtah sih uhi. Piengtha 
khangtheilou, gasuolou phet lou in iliem zungzung ua, i pua zungzung 
uhi. Khumziehin i mi hinpite chau enlou Jesu mai bou en vai. Jesu 
mit tuhnan nei gige lei i hinkhuote lamzang van, gingtute hindan ding 
bangtah in i hing thei dinga, gingtu gasuo zong ihi ding uhi. Unau 
koina en ei.....? Jesu en gige thei dingin Mangpa’n a thu guolzawl 
tahen....?

Courtesy Ruth Massenger July-August issue 2016
.............

KUM SAGI NGAHZOU MISSIONARY TE

 Missionary masa leh minthang diehte khu i et leh a kukal 
dan uleh lungkelou a sem hidan a muthei ahi. Tam anuoi a te pen 
aminthang diehte ahi uhi. Asepna gam uh kibanglou hinanleh akibatna 
uh khat pen a kukalna uh ahi. Gingtu masapen amu na ding un Kum 
sagi chiet alut hi. Ama uh banga ginna neiloute vangin tambang guol 
sepga muman lou ding ahi uhi. Khut guoh mai a kile kia sangin hinna 
taan leh taan chia ana pan zieh ua tambang lawchinna ina mu uh ahi.

1.  Robert Mirrison (1782-1834) 
tan China gam ah Protestant 
Missionary masapen ana 
hia, January 05,1782 in 
Northumberland England ah 
ana pieng a, August 01, 1834 
in ama kum 52 bep hinalai in 
ashita hi. Gingtha masapen 
amuna dingin kum sagi a 
lut hi. China gam a aseppat 
nung kum sawmni achin kum 
in China haam in Bible ana 

let doh zou hi. Kum sawmni 
leh sagi asep sungin inn lam 
ah khatvei chau khawldam 
din apei hi. Khumhun lai in 
Guongzhou mun chau ah 
Missionaryte nasep ana phal 
pieh uhi.

2. Robert Moffat: (December 
21, 1795 August 09, 1883). 
Scottland gam nuom tah 
a pat gammiel Africa ana 
zuon a, London Missionary 

Society ten ana sawlkhiet 
uh ahi. Singtang mitelah ah 
ana sem a Tswana haam pen 
ana zil siem a 1830 kum in 
Khantanhoi Luka gel khu ana 
letdoh hi. 1857 kum in Bible 
pumpi ana letdoh hi. Gingtha 
masapen khu a sepnuo kum 
sagi in ana mupan hi. David 
Livingstone Africa gam a pei 
dinga thuzawtu a ngah hi.

3. Adoniram Judson (August 09, 
1788, April 12, 1850) pienna 
gam nuomtah America apat in 
Burma ahing zuon hi. Aman 
zong gingtha masapen amuna 
dingin kum sagi alut hi. Burma 
gam a suhgentheina huoise 
tawp ana thuoh hi. Suongkul 
sungah gilkiel, dangtah gen 
guollou ana thuoh hi. Tuni 
tan in mi mittui (tears) supot 
tampen khat ahi zing hi. Kum 
25 ahi a ana kuon ahita. Kum 
40 sunga va sem a, Burmese 
haam in Bible ana letdoh hi.

4. William Carey (August 17, 
1761 June 09, 1834). “Father 
of Modern Mission” chia 
ana kitheipa khu Serampore 
India ah ahing sem a, Bible 
haam tampi a letkhie hi. 

Gingtha masapen amuna ding 
in kum sagi alut hi. Pasian 
a dingin sil thupitah  bawl 
sawm va. Pasian akipat in sil 
thupitah mu ding kinem in 
chia gammiel nasepna ding a 
chouna ana gen khu tunitan in 
akigen sawn zingta hi. Kedap 
khuitu mai tambang lawma 
sil thupi ana bawl dohpen 
Pasian apat sil thupi muding 
kinem ngam a nna ana sepna 
zieh ahi. Missionary lungsiet 
umtahte ahi uleh Thailand 
gam a anasem masate ahi 
uhi. Gingtu khat zong mulou 
ahawma kilekia tamtah aum 
uhi. Hinanleh a chitu uhpen 
ashi dieh sih a, Thailand gam 
ah Hattuom ading veve hi. 
Hattuom sil a khovel pumpi 
khawmpi poimaw tahtah 
kizahzelna mun poimawtah 
khat chieng mai khopi gei 
khu Thailand gam ah um 
hi. Gammiel gam peilei lei 
hoina leh leigawna mun aum 
hi. Missionaryte zong anasep 
ga mai ua teh ding hileh a 
lawsam um sausau ding uhi. 
Mangpa nasepna mit mu 
a hing gasuopai mai ding 

hilou hi. Tehna dihtah pen 
ginumtaha sepna ahi. Guolnei 
lah a suon umlou pen khu 
Jonah hipen ding hi. Agasuo 
dan i et leh lah agasuo pen 
ahikia zel hi. Neveni khopi 
pumpi in a Leengpa ua pat 
aneupen tan in sai-ip puonsil 
a suolthupha a puong uhi. 
Pasian in khopi pen gotta lou 
in ahoita hi. Guolnei ginum 
mangthaite a ding a mittui 

luong kangding khopa ana 
pang Jeremiah leh Jawlnei 
dangte zong a gasuo gen ding 
atam sih. Hinanleh Mangpa 
ngaisah guolnei thupi tahte 
khu ana hi uhi. I Missionaryte 
lungkelou a apan zing uh 
angai a, Report ahoi zing lou 
leh thumpi tam angai hi chi 
theizing vaui.

 Muonna Ahsi April 2017 apat 
lah sawn

PASTOR PU & UPA PU HOULIMNA
 Pastorpa leh Upa pa houlimna ngaikhe vaui ang suhkhah 
aumleh kingai siem vaui.

- Upa K. Mangpu (Evan. Retd.)
Pastor =  Upa pa na khuo ua biel tuona kanghaw leh nana um sie, 

Lamka a um ang chi zing uhi. Lamka lam a Biehinn kailou 
a na um leh nopsa gop nata ve maw?

Upa =  Bieltuon in hing haw nanleching zong (gieh) tuomva teh 
chilou ichia akhu.

Pastor =  Ka gieh a zong bang phatuom ding ka gen ding teng 
Biehinn ah ka gen tave le...!

Upa =  Biehinn kai chieng kou zong Pasina thuma gen na ung e. 
Thu dang ka gen loupi uh.

Pastor =  Sacrament hawm dia kang haw leh Upa pa umlou kihawm 
theilou hive aw...!

Upa =  Kumkhat sung a Sacrament thumvei hawm ding pen, nang 
kal khat sung in thumvei hawm zou tazuh chia.

Pastor =  Kum khat sung in Sacrament thum vei kihawm zou sih 
khava achia akhu, bangma a sietna umlai zang loupi.

Upa =  Kalkhat sung a Sacrament thumvei na hawm leh ka report 
ding nga tang chi natave maw? Na silhawm dan adih loupi

Pastor =  Khuoila...!  Upa pa mama genha vawt chie
Upa =  Pindan a kiteeng ding zong kop (2) ni um hia hing haw 

nonlou ding i....?
Pastor =  Mi kiteengsa kikhentuom va chilou kang hawhaw chieng 

pindan ah kiteengsah ta vei...!
Upa =  Kalkhat sung a Sacrament (3) vei hawm zouta nahi 

chiengin tukum sung nang haw man na diei...?
Pastor =  Upa Baptisma tang nuom aum leh ana kan deuve
Upa =  Secretary pa’n thei naven, ken bangma ka theiloupi
Pastor =  Upa pu Hattuom inn bang zat na pha uoi...?
Upa =  Theisih veng aw Secretary pa vadong voita...!
Pastor =  Upa pa Hattuom sungah nawsuo aum ei...?
Upa =  Nawsuo um ngai beh sih. Nawsuo manlou in ha (6) guh 

ching paipai in, lahlutna ding Committee ka bawl ua, ka 
lalut mai zel uhi.

Pastor =  Nawsuo lou a bang na chi lahlut uhla...?
Upa =  A kiteen dan uh a dih sih a ka lalut ahi.
Pastor =  Upa pu Committee ah haw vai aw....!
Upa =  Himaiven....! bang kigen sih leh zong (TA) lahna beh in
Pastor =  Upa pu Bible nasem ngai e....?
Upa =  Vasop....! Bible ka sim somleh ka loinu lungthah a kisim 

ngam loupi
Upa =  Pastor pu Synod in na Quarter ding a lakh a lakh bei a 

hing bawl pieh ua na luo ngai talawm sia.
Pastor =  I Pastorpi ten zong luoloupi ken bang kaluo tuom ding la 

ei zong izite ingai ve leh.
Upa =  District in Pastor Quarter ang veve chin midang kung ah 

ana san sah (Rented) uh leng ahithei diei?

Pastor =  District in Synod vaihawmna tung dingin Agenda khat in 
hing polut ve uo.

Upa =  Hoi e kei District Chairman kahi sung in hing sai fel vang 
e.

Pastor =  Synod vaihawmna in pha asah leh kei pen a utsa ka khul.

achi ua vala ve.
Pastor =  Hateng a kila hizuh a tuami khat umsih leh ka buoi ding 

dan.
Upa =  Na biel kho 5(nga) hia hakhat in bangzat vei na tuon ei....?
Pastor =  Keiman buoina tuomtuom kahau a, kile a katot zel leh 

hathum in zong viel khat tuonsuh zou nai sing.
Upa =  Pastor Sacrament bang china e...?
Pastor =  Greptui china ahi.
Upa =  Pastor na loinu khat veibeh hing zawpi tan.
Pastor =  Kiman lou hive aw.
Upa =  Pastor thau (fat) na lawmlawm chia bang na ki neh tuom 

ahiai...?
Pastor =  Ou nang zong na thau ut leh BD vazil inlen Pastor hing 

hi lechin thau tave chin.

submit pieh ve maw
Pastor =  Hoi e ken zang vang in ka law ah neu khatkhat cut taveng.
Upa =  Pastor pu ka Biehinn lamna uh sum tampi beita e Pastor.
Pastor =  Nou Sawm-a-khat zousie khah hive uchin a ngaina hiloupi
Upa =  Meitei ten PAIBARA EI HAUE achi thei lou i...?
Pastor =  Khumi ka thei sih a (SEN TONG THIRAGE) sienlep 

mange chi ka thei khu
Upa =  Pastor Biehinn a na thugen kim naw na chia 
Pastor =  Akile ding ka hia akhu.

...........

NA KHANGLAI NI MANPHA

- Upa Khupsuankham

 ZPYF in kum thupuon thupi a ana guon “Khanglai Khrist 
a dinga gimnamtui” a diei? Khanglai hi sunga thuman uh siemna 
pilna zilna hun, dihtatna tawh nasem, khanglai hi sunga Mangpa nna 
septam hun, koima giin lou lai, Mangpa a kipumpiehna hun, deitelna 
hun, Jesu nuazui dinga kipieh hun, nu leh pa hina a kikep siengthou 
hun, thutah a um hun, gam leh nam a dinga kipieh hun, thahatlai uh 
thagum nei hun, sisan hatlai hun, thahatlai hun silsie zong silpha zong 
tampi bawl thei hun ahia, tam igente zousie khu Mangpa tungtawn 
a akhanglai hun manghoi te khu Khanglai Day manghoi ahi. Na 
khanglai hun na mankhiel leh na upat lam chienga na tuoh dingte:

=  Meilum atheng ta ding hi.
=  Chimaw in na baan te akham dinga, a tuun ta ding hi.
=  Na kengte ang kha ngetngut ta ding hi.
=  Na ha hing tawng va’n ann na dudu in nethei nawn sih vateh
=  Na mit hing miel va’n khuo muthei sih vateh.
=  Na bil hing bing va’n khuo zathei sih vateh.
=  Na hansannate hing bei van hing meipuoh vateh.
=  Na kawng leh na el hing kha in hing naa va’n in bangma sem zou 

lou in um vateh.
=  Na khupgu te hing zoi va’n na din zong hing buoi ta ven.

“ Na khanglai hun khu Mangpa a ding a ‘gimnamtui’ ahi theina dingin 
na khanglai day kimansiem in”

Na khanglai hun in singdawn sangpi ah nakal zou a, kengin lam 
saupipi na zawt zou a, Muolsang sang ah naki leh zou a, ann 

nahai a, na annhai dungzui in 
thagum zong na nei hi. Tualeh na 
khanlai in na lungsim zong ahat 
a, silkhatpou pou chiemte theina 
zong nanei hi. Tuajiehin khanglai 
nahun manpah leh Daybang na 
chi man sawm ei.....?

Joseph, Jacob tate lah a 11 na 
ahia, sawlthei ang hi hun apat 
in apa’n atulmawna munte ah 
asawl hi. Nikhat apa’n Boipu na 
ute gamlah a gieh adamna uoi 
va enta ve, chi’n asawl a, Joseph 
zong thuphaselou in thumangtah 
in akuon hi. Hun chi ding khat 
in Aigupta gam a galkap lubawh 
Potipher inn ah nasem in aum a, 
puon asawp a, inn ajut a, zunbuih 
leh ehbuh asusieng a, um lehbelte 
susieng in Potipher inn anasep a 
et chiengin alung adam a, apatat 
a, a innsung ah ama ann neh ding 
leh aji chilousie-sie Joseph khut 
ah thuneina ape kheta hi. Joseph 
thutahna, dihtatna leh athuman 
jiehin anasep zousie ah Pasian 
in aguolzawl a, apu Potipher 
innsung ah hausatna nuom pen 
khu “Joseph in a khanglai hun 
manpha leh a sisan hatna zousie 
innsung phattuomna” dingin 
amang a, amelhoi jiehin api, 

Potipher ji in luppi dingin azawl 
a, hinanleh akhanglai hun manpha 
angkawmna suol a, mang utlou in 
Pasian deina bangin amang hi. 
Khanglai nang in na khanglai hun 
manpha nabangchi man sawm a 
.....?

David in a Khanglai hun manpha 
gamlah ah Belam chinna leh 
humpibahkal te lah apat in a 
belamte humbitna in a mang hi. A 
khanglai hun manpha thumanna 
toh nasepna a aman jiehin Israelte 
melmapa Goliath mihatpa Pasian 
muongkawm in athahatta hi. 
David in khamthei guithei bawlna 
in ana mang sih hi. tami ka gellai 
in ...?

Pasian in Vanlam apat in leitung 
mihingte ding leh vantung mi 
zousie a dingin akhanglai hun 
manpha mang ding in Jesu Khrist 
leitungah ang sawlta hi. Jesu kum 
30 ahi in Baptisma atanga, tuona 
pat  iin Pasian in a khanglai hun 
manpha zang dingin azang panta 
hi. A khanglai hun manpha azah 
ding hun tahin, alungsim ahat 
a, akhan ding bangtah a khang, 
abukim a khang ahi laitah in 
Pasian in azah jiehin Khanglaite 

lah a Khanglai hun manpha zang 
fuh asuoh hi.
Khanglai tampiten na khanglai 
hun manpha uh sunni tum a Soka 
kapna, TV/Cinema/Vedio etna leh 
khamthei chi tuomtuom bawlna 
a naman zel jiehin thasietna in 
ang zui a, nasep thadana leh 
innsunga buoina pieng a, nu leh 
pate lungkham guon ahiban uah, 
i Hattuom, inam leh i gam in 
athuohlaw hi. Joseph in akhanglai 
hun manpha amanhoi jiehin 

Aigupta gam buppi ah kumpi 
hi dingin Pasian in a khangsang 
(Promotion) apie hi. David in 
a thumanna toh nna asep jiehin 
Judate kumpi nina in Pasian 
in a pangsah hi. Jesu Khrist in 
Pasian (Apa) thu aman jieh in 
leitungah ang kum a eiten Hagau 
lam HINNA inei law uhi. Nang 
khanglai in na hun manpha bang 
nachi man sawm ...a? Mangpa 
deina banga na khanglai hun 
manpha mansawm in. Amen.

Hindutva khu Hindu pawlpi tuomtuomte ki gawmkhawmna khu 1923 
in Ms- Golnalkara na phut khiet ahi. Tam Hinduta pienkhiet na ding 
in Hindu Scholar tampitah na buaipi uhi tuate khu:-
 1.  apan tu Raya Ram Mohan Roy (1872-

1933)
 2.  apantu Swami Dayananda Sara wati 

(1824-1883)
 3.  pantu Swami Vivekananda 

(1863-1902)
 4.  lamkaitu Bal Gangadhar Tilak 1856 

(koizong sakhuo taisan le koikoite khu gam ngaina leh nam ngai 
hi thei ngaingai sih hi).

 1923 ma in Vinayak Damodar Savarkar in napitah in Hindutva 
ahing lunglut in Hindu sung a organisation/pawlpi tuomtuomte, 
tam pawlpi toh kithuo khom ding in chielna nabawl hi. Tuachin 

tam Hindutva banner nei a hing kizopkhom uhi. Hindutva chi khu 
( . 
Tam Hindutva banner in a tunkhawmte 
1)  (Nation) kibang
2) (culture) tondan kibang
3)  kibang 

 1)  India gam sung apieng leh khanglien hinan leh, India mihina or 
Hindu sisan  apuo sih leh Hindu ahithei sih hi.

 2)   India nam tondan ngaisangtu leh India gam sakhuo mun 
siengthoute ngaisang leh Sanskrit ham ngainatute

 3)  India ah pieng hinanleh sakhuo dang ah pom khu Hindu hilou 
ahi uhi.

 4)  Muslim leh Christiante khu India mi dihtah hithei ngaingailou 
ding ahi.

A THEI AHI
 1.   RSS. (Rashtriya Swayamsevak Sangh) (Master mind/Brand)
 2.  Bharatiya Janata Party Political wing
 3. Vishva hindu parishad Religious wing
 4.   Serva Vibhaj: The Social Service wing
 5.   Bajrang Dal: Hindu unity Youth wing/an exetremist and militan 

group
 6. Sewa Ritual ( Sewa Bhraiti)

RASHTRIYA SWAYAMSEVAK SANGH (RSS): Khu Hindu 
‘National Volunteer organisation ahi a, Rashtriya Seva Sangh 
Organisation zong akichi hi. Tam kipawlkhawmna khu 

 in 1925 a apat khiel ahi. Kum (1889-1940) in 
Maharashtra gam kai (India) Britise te vaihawm lai a movement Hindu 
leh Muslimte kikal ahi. Hedgewar khu nah tahpi in Hindu nationalist 

Idiologue a nei hi. Gamta hoi Cadre ang pan a, namsang Brahmin nam 
apat a Independence lunggul (azie pen Hindute kepbitna ding a gam 
poimaw ahi (Religion, Political, Cultural leh Tradition lungluteng ang 
kikoikhawm in RSS ang phut uhi) RSS atangpi in Tondan/Cultural 
lam a peipi uhi. BJP ang dinta in Politic lam pen BJP te sai ding in 
a koikhie uhi. Hindu sunga ki gomtheina ding in RSS in thupikhat 
anei a tam thupi a akigom khom uhi. Tuakhu HINDUTVA/HINDU-
NESS. Tam Hindutva nuoi a Satin/umbrella Hindu organisation teng 
akigomkhom uhi. Hindutva banner a tun khom khu (i) gamkhat (ii) 
Culture/tondan khat (iii) Nam khat chi khu athuguh uh ahi.

RSS in tamte supichinna ding Hindu Organisation um teng hanthon/
thumop na pie zel hi. Tuathamlou in Hindus khanglai/Hindu youth 
te paramilitary training leh nichin exercise leh drills neipi hi. Tam 
khu Hanuman Pasian (In Hindu Mythology the Commander of the 
monkey army) apat a lahdoh ahi kum chin in aneipi zel uhi. RSS 
khu Hindute a ding a pawlpi poimawh leh manpha pen te lah khat 
ahi. Tam organisation khu India government in (Congress party) ana 
akham hi. Azieh pen Communal violence (thagumsuo pawlpi) ahi 
zieh in, ahi ahin India government ang kikhen zel zieh in RSS hing 
hat zel a ziepen BJP khu RSS toh zawhkhawm pawlpi ahi zieh in 
RSS hinghat zel ahi.

Bajrang Dal khu thagum suo a helpawl Hindute pawlpi (an extremist 
and militant Hindu organisation) khanglai group (Youth wing) ahi. 
Vishva Hindu Parishad (VHP) leh (RSS) Sashtriya Swayamsevak 
Sangh toh innkuon khat ahi. (one family)

Bajrang hingpien dohdan HINDUTVA (Hindu nationalism or Hindu-
ness) pan san kipawlkhawmna pawlpi ahi. Tam Hindutva in apeipite 
khu, 
 (1) India mihi nanleh Hindusim sakhuo leh culture a pom sih leh 

Hindu mileh sa ahithei sih hi.
 (2) Muslim ten zi/numei tamtah nei a, ta tampi anei India gam ang 

luodim ding launa a hing kiphutdoh ahi.
 (3) Christianten Missionaries ten conversion ang bawl zie in 

Hindu sakhuo, tummang ding ahi. Thamlou in culture zong 
ang khenlam dangpi hi achi uhi. Eg. (i) Naupang lai a kitengsah 
(Child Marriage (ii) Meithai apasal siluong toh hallup (sati)

 (4) Cow slaughter: Bawng khu Hindu Pasian ahi a, Muslim leh 
Christian ten ang zatatpi sih uhi (Pasian sa aneh uhi chi ngaidan).

 (5)  India population 100% lah 80% Hindu sakhuo ahi zieh in Hindu 
te, tam na a Hindute hina bang a Govenment khu pai ding ahi 
(Culture, tradition, Religion Philosophy, Politic, economic 
policy etc).

Kum 1 October 1984 in Utter Pradesh, ana kiphut doh a, 
 (volunteer/militant). Tu in India gam pumpi a dim ta uhi. Rastriya 

Swayamsevak Sanghte (Bameng/branches) ahi uhi. “Bajrang” khu 
Hindute Pasian HANUMAN genna ahi. Tam Hanuman Pasien in 
sepoy Monkey tam tah anei bang Bajrang in zong nei a som ahi.

BAJRANG DAL TE TANGKOUPI/SLOGAN KHU “SEVA 
SURAKSA SANSKRITI OR SERVICE, SAFETY AND 
CULTURE”
 1.  Bajrang Dal main goal khat: Ramjanmabhoomi tempel Ayodhya 
 2.  Kristna  Jamnabhoomi temple Mathura 
 3.  Kashi Vishwanath temple Varanasi tam gam leh munte khu Govt. 

gam leh Muslimte temple ana hi a, ahin thagum suo/communal 
violence zang in buoina nabawl in mitampi ahin na uh ana tan 
uhi.

 1.  Narasimna Rao government in 1992 in Bajrang Dal pawlpi ban 
ana bawl hi. Ahin kum khat zou in Bari Masjid in ana phel/
revoked kia zel hi.

 2.  Human Rights te mudan/watch Bajrang Dal te khu 2002 Gujarat 
Muslim leh Hindu buoina bawltu ahi ana chi uhi. (Involved in 
riots agianst mulim in 2002 Gujarat violence).

 3. April 2006 in Bajrang Dal actives member 2 police kaplia uhi. 
Ama ute gel bom siem/bawl laitah ahi.

 4.  2003 Muslim te Mosque Parbhani kichi ah bom a poksah uhi.
 5.   Nagpur a Bajrang Dal member man in a um a Nagpur Mosques 

maps mukhiet ahi. 24 August 2008. 
 6.  VHP Leader Praveen Tongadia khu Bajrang Dal achive 

members te kung a galvan apie laitah a mat ahi. April 2003 
tam khu Rajasthan MP election subuoi ding a ginmawh ahi.

 7.  September 2008 in New life Christian biehinn leh thumna hall’s 
te Bajrang Dal in Karnataka abulu uhi. United state department 
of States annual report. International religious by Human Right 
watch labelled organisation in (Hindu Extremist group) Paul R. 
Brass professor Emerities of Political Science and South Asian 
Studies at the University of Washington, describe the Bajrang 
Dal as India equivalent to Zazi Germany is sturmabti bang na 
chi hi.

Kum 1964 in VHP khu Ms. Golwalkar leh SS Apte in Collaboration 
in Swami Chinmayananda toh ana phutdoh uhi. Atup leh ngim uh 
ahileh “Hindu Society suhat nang kepbit nang leh Hindu sakhuo 
venbit nang a kiphut ahi” tualeh 14th Dalai Lama zong member 
(VHP) poimaw tah ahi.

Tualeh VHP khu RSS a ding a member/ group poimaw tah ana hi a 
organisation/kilawikhawmna ukhu RSS ahi.

Anasep uh khu, thubuoi, thuhamsate (Nam khat leh nam khat or 
sakhuo khat leh sakhuo khat kikal khu a nasep thupipen te ahi. Tualeh 
Hindu temple’s lamtha ding leh siemtha ding chite ahi.

Bharatiya Janata Party (BJP): Khu India people’s party, kum 1951 
in Syaman Prasad Mookerjee a phut khie hi. Tam party khu India a 
party liente lah a khat ang hita hi. Kum 1987 kum in ang kitheita a, 
tuazou in 1998-2004 tan BJP party in vai anghawm uhi. Tuni zong 
India kivaihawmna ang tukia uhi.

BJP khu Hindu nationalism leh advocate conservative social policies, 
self-reliance, free marker economic, foreign policy etc pansan a hing 
pieng doh ahi.

Tam party leh RSS organisation khu zohkhom ahi. Ahin langtang 
tahin vang RSS khu akilang sih hi. - BJP party hatna ding in RSS. 
VHP,  Dal etc. tam pawlpi tuom ten atosawn uh ahi. 
Tualeh BJP thupi leh peipi khu Hindutva ahi.

- Pastor Zamlianpau
Lamka District
Biel Pastor

....................

Suunna & Thuohpina

 Phamsa Pu Tuanzapau kum 51 adamlai in i Khristian 
Tangkou dethaw huoitah leh ngaina Patron Member in ana panga, 
hinanleh tam leitung i inn det hilou i khuol zinna gam ahina toh 
dated 21-06-2017 niin thupina gam ahing zotsan tahi. Ama i it 
thu leh i suun thu i Synod Tangkou Board min in i puong uhi.

 Phamsa Pu Selzapu 69 a damlai in i Khristian Tangkou 
deithaw huoitah leh ngaina a, Life Member in ana pang a, hinanleh 
tam leitung i inn det hiloua i khuol zinna gam ahina toh dated 
04-07-2017 niin thupina gam ahing zot san tahi. Ama i it thu leh 
i suun thu tam i Synod Tangkou Board minin i puong uhi.

..................

ZPWF COLUMN

1. PWF Zotang District  Rs.  2,430
2. Rev. Zamlianpau, Lailamveng  Rs.  1,000
3. Pu Sianzakhai, Munluo, Shillong  Rs.  1,000
4. Mrs. Flora Hatnu, UK  Rs.  57,000
5. Jakob Suankhanlian, Lailamveng  Rs.  1,500
6. PWF  Suolam District  Rs.  2,150
7. PWF T. Zion panpina  Rs.  500
8. Rajen & Lamnu, Mangjing  Rs.  200
9. Nh. Manneiching D/o Upa Dongzapau, 
     Imphal 1st Pay  Rs.  14,600
10. Nu Zamneilam, Singngat  Rs.  1,000
11. Nu Chingkhoniang, Singngat  Rs.  100
12. PWF Tuiningkuol District  Rs.  2,120
13. Nu Dimneiching, Central Church  Rs.  1,000
14. Pu H. Kapneithang & Family, 
      Central Church  Rs.  3,300
15. Nu Ngaineiching,  Central Church  Rs.  1,500
16. Nu Chinghauniang, Central Church  Rs.  100
17. Nu Ching Mary, V.Bethel  Rs.  100
18. Upa Thangzasuan, Kanaanveng  Rs.  50
19. Nu Chiinsuonniang, Lailamveng  Rs.  500
20. Nu Ngailian, Zoukhonuam  Rs.  500
21. Pi Thangneivah, Lailamveng  Rs.  500
22. Nu Mannianching, Lailamveng  Rs.  500
23. Nu Zamneihat, Central Church  Rs.  100
24. PWF T.Zion Anntang Kg. 11
25. PWF Manniang Khuo Anntang Kg. 34
26. PWF Awnchinkap Khuo, Anntang Kg. 60
27. PWF Hiangtam (B) Anntang Kg. 50

28. PWF Tangpijol, Anntang Kg. 60
29. V. Bethel  leh  Singngat a i Hattuom ten Haitha a atawikhawmte 
uh tangmai tamtah leh vegetables (ante-louhing) kigawmkhawm 
Bag-2 tuoh Tunnu Limbel a ding in hing pie uhi.

ZPWF 7th Session Khawmpi 2017 (Central Church)
Tunnu Limbel Ginna Thuchiem

Tu-le-tu a pete (June issue sutzopna)
    
250. Manneiniang, Lailamveng  Rs.  100
251. Upanu Mandeiniang, Khaukual  Rs.  100
252. Upa Kapkhanhau, Bohlui  Rs.  100
253. Upa Dongzathang, Nungshai  Rs.  50
254. Khamminlun, D.Phailian  Rs.  200
255. Nu Niangkhanching, Behiang (H)  Rs.  50
256. Nu Mankhanniang, New Zoveng  Rs.  100 
257. Zamneilam, Singngat  Rs.  100
258. Nu Zouching, Muollum  Rs.  50 
259. Upa Muantung, New Lamka  Rs.  50
260. L. Kapzalam, Zoumunnuam  Rs.  100
261. Vungngailian, Awnchinkap khuo  Rs.  50
262. Donngaiching, Lailamveng  Rs.  100
263. Nemnei, Sabual  Rs.  100
264. Manzahat, Awnchinkap khuo  Rs.  50
265. T. Douzapau, Lailamveng  Rs.  100
266. Pi Zamneiching, Tuining  Rs.  50
267. Ngaizaniang, Daijang  Rs.  50
268. Nu Ngaideinuam, Tuining  Rs.  20
269. Dalthang, Lailamveng  Rs.  1000
270. Dimneilam, AWP  Rs.  50
271. S. Chingboi, AWP  Rs.  50
272. Vahneiting, MPWF Delegate  Rs.  100
273. Chinnu, Salem P/C  Rs.  100

274. Mrs. Tingnu, MPWF Delegate  Rs.  100
275. Nemngainiang, Sabual  Rs.  20
276. Chinkhanpau, Lailamveng  Rs.  100
277. Nu Kangnu, Teisaljang  Rs.  40
278. Rev. Thangboi, Khuongsai  Rs.  200
279. Sianmuanching, Lailamveng  Rs.  100
280. Zoukhoching, Tuibuang  Rs.  100
282. Khuphoiching, Lailamveng  Rs.  500
283. Nu Hahat, Muollum  rs.  50
284. Nu Hauniang, Muollum  Rs.  50
285. Niangkhokim, Tuilaphai  Rs.  20
286. Nu Nianiang, Lailamveng  Rs.  100
287. Vungngaihmang, Lamphel  Rs.  100
288. Vahcy, Tuibuong  Rs.  50
289. Upa Kaichinkham, Muollum  Rs.  50
290. Nu Nemneihoi, Lailamveng  Rs.  500
291. Upa Khamkhothang, Hiangmual  Rs.  100
292. Nu Niangpi Saiboh  Rs,  100
293. Manneikim, Tuibuong  Rs.  100
294. Chiinneihoi, Lailamveng  Rs.  200
295. Nu Manzamuanching, Lailamveng  Rs.  50
296. Thanglun, Lailamveng  Rs.  100
297. Nemhoi, Singngat  Rs.  30
298. Upa Thonglam, Nungshai  Rs.  100
299. Chinzasuan, Bohlui  Rs.  20
300. Nu Vunghoikim, D.Phailian  Rs.  1,000






